ՏԵՂԵԿԱՆՔ
«Արժութային իրավահարաբերությունների կարգավորման համաձայնեցված մոտեցումների և ազատականացման միջոցների ընդունման մասին» Համաձայնագրի նախագծի ստորագրման նպատակահարմարության վերաբերյալ

2014 թվականի մայիսի 29-ին ընդունված Եվրասիական տնտեսական միության մասին Պայմանագրի 64-րդ հոդվածի՝ «Համաձայնեցված արժութային քաղաքականության նպատակներն ու սկզբունքները» 4-րդ կետի համապատասխան Եվրասիական տնտեսական հանձնաժողովի (ԵՏՀ) Ֆինանսական քաղաքականության վարչության կողմից մշակվել է «Արժութային իրավահարաբերությունների կարգավորման համաձայնեցված մոտեցումների և ազատականացման միջոցների ընդունման մասին»  Համաձայնագրի նախագիծը:
Համաձայնագրի նպատակն է սահմանել արժութային իրավահարաբերությունների կարգավորման համաձայնեցված մոտեցումներ, ինչպես նաև միջոցառումներ՝ ուղղված արժութային իրավահարաբերությունների ազատականացմանը: Համաձայնագիրն ամփոփում է արժութային կարգավորման և վերահսկողության ոլորտում անդամ-պետությունների կողմից կիրառվող ընդհանուր մոտեցումները, որոնք հիմնված են միջազգային պրակտիկայում, ինչպես նաև Հայաստանում կիրառվող լավագույն՝ կարգավորման հնարավորինս ազատական սկզբունքների հիման վրա:
Բացի այդ, Համաձայնագիրը սահմանում է արժութային կարգավորման իրականացման մեխանիզմները ԵԱՏՄ անդամ պետություններում, մասնավորապես՝ անդամ պետությունների տարածքներում արտարժույթի առք ու վաճառքի (փոխարկման), անդամ պետությունների ռեզիդենտների արժութային գործառնությունների իրականացման, անդամ պետությունների ռեզիդենտների և երրորդ երկրների ռեզիդենտների հաշիվների (ավանդներ) բացման և վարման, անդամ պետությունների ռեզիդենտների կողմից դրամական միջոցների հայրենադարձման (ռեպատրիացիա), արժութային գործառնությունների հաշվառման և հսկողության, արժութային օրենսդրության խախտման համար պատասխանատվության վերաբերյալ նորմերի ներդաշնակեցման և ազատականացման միջոցների ձեռնարկման հիմնական մեխանիզմները:
	Միևնույն ժամանակ Համաձայնագրի կնքմամբ ոչ մի անդամ պետության չի ներկայացվում պահանջ՝ կիրառելու արժութային կարգավորման և արժութային վերահսկողության ավելի պակաս ազատական միջոցներ, քան այդ պետության օրենսդրությամբ Համաձայնագրի ստորագրման օրվա դրությամբ նախատեսված միջոցները, այդ թվում՝ դրամական միջոցների հայրենադարձումը կարգավորող միջոցները և դրամական միջոցների հայրենադարձման պարտականությունը չկատարելու համար վարչական ու քրեական պատասխանատվության միջոցները: 
Համաձայնագրի ստորագրմամբ ստեղծվում են ԵԱՏՄ անդամ-պետություններում արժութային կարգավորման համաձայնեցված մոտեցումների կիրառման և այդ իրավահարաբերությունների հետագա ազատականացմանն ուղղված միջոցառումների իրականացման համար իրավական հիմքերը: Հաշվի առնելով այն հանգամանքը, որ Հայաստանի Հանրապետությունում 1996 թվականից ազատականացված են ընթացիկ և կապիտալի հաշիվների գծով արժութային գործարքները՝ Համաձայնագրի ստորագրումը ՀՀ արժութային քաղաքականությունում փոփոխությունների անհրաժեշտություն չի առաջացնի: Միևնույն ժամանակ, արժութային կարգավորման ոլորտում ազատականացման միջոցառումների կիրառումը ԵԱՏՄ անդամ  այլ պետություններում, որտեղ կան սահմանափակումներ արժութային գործարքների իրականացման մասով, կարծում ենք հնարավորություն կտա ապագայում Հայաստանի Հանրապետության ռեզիդենտներին առանց սահմանափակումների արժութային գործարքներ իրականացնել ԵԱՏՄ անդամ-պետությունների ռեզիդենտների հետ: 

